
nit amanah adalah
l I satu daripada
peluang pelaburan
yang tersedia selain
pasaran saham, deposit
tetap, emas, hartanah
dan forex.

Unit amanah adalah satu
bentuk pelaburan apabila
pelabur dengan objektif
yang sama melabur dalam
satu tabung dengan
harapan menerima
pulangan.

Pengurus tabung akan
melantik pengurus dana
untuk menguruskan
portfolio pelaburan bagi
menjana pendapatan untuk
memberi pulangan kepada
pelabur.

Selepas krisis ekonomi
1997 dan seterusnya pada
2008 yang menyebabkan
ramai menanggung
kerugian dalam pasaran
saham, pelabur mula
beralih kepada unit
amanah berikutan
risikonya yang rendah
dan sederhana.

Terdapat lebih 600
tabung unit amanah yang
ditawarkan oleh 39 syarikat
pengurusan unit amanah
di negara ini.

Penawaran produk yang
meluaskan ini kadangkala

Pelaburan selamat
untuk jangka panjang

Unit amanah peluang pelaburan tersedia bagi jana pendapatan

menimbulkan kekeliruan
kerana orang ramai tidak
tahu produk sesuai dengan
matlamat dan profil risiko
mereka.

Daripada jumlah itu,
hanya enam daripadanya
adalah unit amanah harga
tetap iaitu Amanah Saham
Bumiputera (ASB), ASB2,
ASB3-Didik dan Amanah
Saham Malaysia (ASM),
ASM 2 Wawasan dan ASM
3 yang diuruskan oleh
Amanah Saham Nasional
Berhad (ASNB).

Perbezaan utama antara
unit amanah harga tetap
dan harga berubah ialah
harga belian dan jualannya
kekal pada RM1 seunit
manakala bagi harga
berubah, nilai seunitnya
berubah setiap hari
bergantung kepada Nilai

Jumlah tabung unit

amanah yang
ditawarkan oleh
39 syarikat pengurusan
unit amanah
di negara ini.

Aset Bersih (NAB) tabung
berkenaan.

Pulangan daripada
kedua-dua jenis tabung
juga berbeza apabila
tabung harga tetap
memberi pulangan
berbentuk dividen tahunan
manakala tabung unit
amanah selain dividen
tahunan, pelabur boleh
mengharapkan
peningkatan modal

sekiranya harga seunit
meningkat.

Unit amanah harga tetap
boleh dikatakan tiada
risiko kerana pelabur tidak
berdepan risiko kehilangan
modal dan mempunyai ciri
yang sama seperti akaun
simpanan, namun setakat
ini memberi pulangan
yang lebih kompetitif.

Akaun simpanan ketika
ini memberi pulangan
sekitar satu peratus
berbanding unit amanah
harga tetap yang memberi
pulangan sekitar empat
hingga lima peratus.

Sementara itu, pelaburan
dalam unit amanah harga
berubah memerlukan lebih
pemantauan namun
jumlah masa yang
diperlukan tidaklah
sebanyak sekiranya

melabur dalam pasaran
saham.

Ini kerana walau harga
seunit bagi unit amanah
harga berubah setiap hari,
namun perubahannya
tidak drastik seperti
pasaran saham yang
mana harganya boleh
berubah pada bila-bila
masa sepanjang tempoh
dagangan harian.

Melabur dalam unit
amanah boleh
diumpamakan seperti
melantik pengurus
dana profesional untuk
mengurus dan melaburkan
wang untuk menjana
pulangan.

Setiap tabung
mempunyai strategi
pelaburan masing-masing
dan pelabur perlu
membaca prospektus

lokal

untuk memahami kategori,
strategi pelaburan

dan objektif tabung

unit amanah pilihan
mereka.

Ada tabung unit
amanah yang melabur
sebahagian besar dana
mereka dalam pasaran
saham dan ada yang
memberi lebih tumpuan
kepada bon dan pasaran
mata wang.

Portfolio pelaburan
akan menentukan
pulangan yang dijanjikan
kepada pelabur dan
pada masa sama,
menentukan risiko
yang perlu ditanggung.

Kedua-dua perkara
ini perlu difahami sebelum
membuat keputusan
pelaburan dalam
mana-mana unit amanah.

Amanah Saham Nasional Berhad (ASNB) menawarkan kemudahan
pelaburan bulanan automatik ke dalam ASB serendah RM30 menerusi
portal myASNB. Apakah nama kemudahan berkenaan?

a. Potongan Automatik
b. Auto Labur
C Labur Konsisten

